
Orqanizmin immun reaksiyalarını stimulyasiya edən və ya zəiflədən dərman maddələrinin tətbiqi bir sıra revmatik xəstəliklərin,süst gedişli infeksion-iltihabi proseslərin müalicə-sində,həmçinin,orqan və toxumaların transplantasiyası sahəsində imkanları genişləndirmişdir.İmmunokorreksiyaedici maddələr üçün immunopatoloji prosesləri effektiv zəiflətmək,dərmanın təsirinin tədricən üzə çıxması,terapevtik effektinin dərmanın kəsilməsindən sonra da uzun müddət saxlanması,xəstəliyin gedişində uzunmüddətli remissiyaların əldə edilməsi xarakterik-dir.
Uzunmüddətli təsirə malik iltihab əleyhinə dərmanların aşağıda-kı yarımqrupları ayırd edilir.
I Ləng təsir göstərən revmatizm əleyhinə dərmanlar- 4-aminoxinolin sırasından olan preparatlar:xloroxin (delagil,rezo-xin,xinqamin),hidrooksixloroxin(plakvenil)
II İmmunodepressantlar 
1.Sitostatiklər-antimetabolitlər(azatioprin-imuran,metatreksat-6,merkaptopurin),alkiləedici(xlorbutin,leykeran),siklofosfamid  (siklofosfan,endoksan),antilimfositar zərdab və qlobulin
2. Qızıl preparatları - krizano l( miokrizin, auronofil , aurotio qlükoza,aurotiomalatnatrium).
3.Penisillamin(kuprenil,tralovol,distamin)
III İmmunostimulyatorlar 
1.Timus peptidlərinin ekstraktı-timostimulin,timomodulin, taktivin
2.Kimyəvi maddələr-levamizol(dekaris,askaridil,adiafor),immu-nal,pranobeks,inozin,impreq,bromopirin.
3.Mikroorqanizmlərin məhsulları- bronxovaksom,krestin,lenti-nan,biostim,ribomunil
Xloroxinin terapevtik effekti hüceyrə və lizosom membranını stabilləşdirməsi,limfoid toxumanın proliferasiyasını tormozla-ması və ATF-in sintezini azaltması hesabına baş verir.Preparat həmçinin antioksidant,antimikrob,antiaqreqasion,hipolipidemik və hipoqlikemik təsirə malikdir.Yaxşılaşmanın ilk əlamətləri 3-6 həftə sonra müşahidə edilir,sabit terapevtik effekt isə 6-12ay fasiləsiz müalicədən sonra üzə çıxır.Xloroxin MBS-dən yaxşı sorulur və 50-55% albuminlərlə birləşmiş şəkildə qanla dövr edir.preparat əsasən qaraciyərdə,böyrəklərdə,ağciyərlərdə,baş beyində və gözün torlu qişasının piqment epitelində toplanır. Preparat böyrəklərlə,əsasən,dəyişilməmiş şəkildə eliminasiya olunur.Sidiyin turşuluğunun artması xloroxinin ekskresiyasını gücləndirir
Əlavə təsirlər:
1 Xloroxinin buynuz qişada toplanması nəticəsində keratopatiya          2 Torlu qişanın melanini ilə birləşməsi nəticəsində görmənin davamlı şəkildə pozulması ilə müşayiət olunan retinopatiya
3 Hiposekresiya nəticəsində mədədə dispepsiya əlamətləri
4 Leykopeniya və trombositopeniya 
5 Dəridə allergik və trombositopeniya



